
					এই পাতাটির মুদ্রণ সংশোধন করা প্রয়োজন। 
○(?W。 রবীন্দ্র-রচনাবলী
দেখবে হঠাৎ নয়ন মেলে
হয় না। যেটা সেটাও হবে ।
রণজিৎ । মন্ত্রী, বৈরাগীকে এইখানেই ধরে রেখে দাও ।
মন্ত্রী । মহারাজ
রণজিৎ ! আদেশটা তোমার মনের মতো হচ্ছে না ?
মন্ত্রী । শাসনের ভীষণ যন্ত্র তো তৈরি হয়েছে, তার উপরে ভয় আরো চড়াতে গেলে সব যাবে
(SN&
প্ৰজারা । এ আমাদের সহ্য হবে না |
ধনঞ্জয় | যা বলছি, ফিরে যা ।
১ । ঠাকুর, যুবরাজকেও যে হারিয়েছি, শোন নি বুঝি ?
২ । তা হলে কাকে নিয়ে মনের জোর পাব ?
ধনঞ্জয় । আমার জোরেই কি তোদের জোর ? এ কথা যদি বলিস তা হলে যে আমাকে-সূদ্ধ দুর্বল করবি ।
গণেশ ও কথা বলে আজ ফাকি দিয়ে না । আমাদের সকলের জোর একা তোমারই মধ্যে ।
ধনঞ্জয় । তবে আমার হার হয়েছে । আমাকে সরে দাড়াতে হল ।
সকলে । কেন ঠাকুর ?
ধনঞ্জয় । আমাকে পেয়ে আপনাকে হারাবি ? এত বড়ো লোকসান মেটাতে পারি। এমন সাধ্য কি আমার আছে ? বড়ো লজা পেলুম |
১ । সে কি কথা ঠাকুর % আচ্ছ, যা করতে বল তাই করব।
ধনঞ্জয় | আমাকে ছেড়ে দিয়ে চলে যা ।
২ । চলে গিয়ে কী করব ? তুমি আমাদের ছেড়ে থাকতে পারবে ? আমাদের ভালোবাস না ?
ধনঞ্জয় | ভালোবেসে তোদের চেপে মারার চেয়ে, ভালোবেসে তোদের ছেড়ে থাকাই ভালো । যা, আর কথা নয়, চলে যা ।
সকলে । আচ্ছা ঠাকুর, চললুম, কিন্তু—
ধনঞ্জয় । কিন্তু কী রে । একেবারে নিষ্কিন্তু হয়ে যা, উপরে মাথা তুলে ।
সকলে । আচ্ছা, তবে চলি ।
ଅନ୍ଯଞ୍ଜସ୍ । ଏ30<t b୩ <(୍ ? (୪୩ (K |
গণেশ। চললুম, কিন্তু আমাদের বলবুদ্ধি রইল। এখানে পড়ে।
রণজিৎ। কী বৈরাগী, চুপ করে রইলে যে ।
ধনঞ্জয় । ভাবনা ধরিয়ে দিয়েছে রাজা ।
রণজিৎ । কিসের ভাবনা ?
ধনঞ্জয় । তোমার চণ্ডপালের দণ্ড লাগিয়েও যা করতে পার নি। আমি দেখছি তাই করে বসে আছি । এতদিন ঠাউরেছিলুম আমি ওদের বলবুদ্ধি বাড়াচ্ছি ; আজ মুখের উপর বলে গেল আমিই ওদের বলবুদ্ধি হরণ করেছি।
রণজিৎ | এমনটা হয় কী করে ?
ধনঞ্জয় । ওদের যতই মাতিয়ে তুলেছি ততই পাকিয়ে তোলা হয় নি। আর-কি। দেনা যাদের অনেক বাকি, শুধু কেবল দৌড় লাগিয়ে দিয়ে তাদের দেনা শোধ হয় না তো। ওরা ভাবে আমি বিধাতার চেয়ে বড়ো, তার কাছে ওরা যা ধারে আমি যেন তা নামঞ্জর করে দিতে পারি 1 তাই চক্ষু বুজে আমাকেই আঁকড়ে থাকে ।
রণজিৎ । ওরা যে তোমাকেই দেবতা বলে জেনেছে ।










[image: ]

[image: ]

'https://bn.wikisource.org/w/index.php?title=পাতা:রবীন্দ্র-রচনাবলী_(সপ্তম_খণ্ড)_-_সুলভ_বিশ্বভারতী.pdf/৩৭৬&oldid=819912' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ১২:২১টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

